
Rezime/Abstract

Polimorfizmi mtDNK determinisani u terminima mtDNK haplogrupa analizirani su u uzorku od 50 individua populacije
Roma sa područja tuzlanske regije. Analiza polimorfizama mtDNK obuhvatila je genotipizaciju polimorfizama HVRI i HVRII
CR mtDNK metodom sekvenciranja, pri čemu je determinirano osam haplogrupa: M (specifična azijska), zatim H, X, K, T, V
i W (zapadno-evroazijske) i L (afrička). Dvije haplogrupe M (subhaplogrupe M5a1, M25 i M76) i H (subhaplogrupe H1, H2,
H4, H5, H11 i HVO) zbog visoke frekvencije i diverziteta haplotipova predstavljaju glavne mitohondrijlane determinante
genetičke strukture analizirane populacije. Specifično obilježje genetičke strukture bosansko-hercegovačke populacije
Roma je prisustvo ancestralnog HVRI motiva 16129-16223-16292-16298 osnivačke romske loze M*, pripadajuće indijsko
specifične subhalogrupe M5a1 sugerirajući na indijsko porijeklo. Uočeni mtDNK polimorfizmi analizirane populacije Roma
ukazuju na specifičnost u odnosu na neromsko stanovništvo populacije tuzlanske regije, sugerirajući na vrlo mali stepen
miješanja ovih subpopulacija. Analiza međugrupnih genetičkih razlika bosansko-hercegovačke popualcije Roma i
promatranih evropskih romskih skupina ukazuje na zajednički mitohondrijalni genski tok iz Indije. Uočena signifikantna
genetička diferencijacija između promatranih evropskih romskih populacija je posljedica genetičkog drfita, velikog stepena
endogamije i različitih nivoa miješanja sa okolnim populacijama tokom migracija ovih naroda.

